
Аnnotatsiya. Ushbu maqolada masofaviy ta`lim jarayonida Odam anatomiyasi va 

fiziologiyasi fanini oʼqitishda  tarmoq oʼquv metodik majmuasidan foydalanishning 

afzalliklari, lekin bizning taʼlim muassalarimizda tarmoq        oʼquv - metodik majmualari 

ishlab chiqilmagan, va demak, masofaviy ta`lim jarayonida Odam anatomiyasi va 

fiziologiyasini oʼqitishda yetarlicha foydalanilishi mumkin emas. Shuningdek koʼpchilik 

oʼqituvchilarda turli kompyuter vositalari bilan tez ishlash koʼnikmalari yetarlicha 

rivojlanmaganligi xaqida soʼz yuritilgan. 

Kalit soʼzlar. Tarmoq oʼquv metodik majmua, masofaviy ta`lim, elektron darslik, 

gipermedia, interfaol, ta`lim, oʼquv materiali, ijtimoiy tarqmoq. 

Аннотация. В данной статье рассмотрены преимущества использования 

сетевого учебно-методического комплекса в преподавании анатомии и 

физиологии человека в дистанционном образовательном процессе, но сетевые 

учебно-методические комплексы не разработаны в наших образовательных 

учреждениях, в связи с чем не могут быть использованы в достаточной мере. в 

преподавании анатомии и физиологии человека в дистанционном 

образовательном процессе. Также сказано, что у большинства учителей 

недостаточно развиты навыки быстрой работы с различными компьютерными 

средствами. 

Abstract. In this article, the advantages of using the network educational 

methodical complex in the teaching of Human Anatomy and Physiology in the distance 

education process, but the network educational methodical complexes have not been 

developed in our educational institutions, and therefore, it cannot be used sufficiently in 

the teaching of Human Anatomy and Physiology in the distance education process. It is 

also said that most teachers have insufficiently developed skills to work quickly with 

various computer tools. 

Oʼzbekiston Respublikasida uzluksiz taʼlim tizimini takomillashtirish, taʼlim 

sifatini yaxshilash va samaradorligini taʼminlashda moddiy omillar oʼrnida oliy taʼlim 

muassasadarida biologiya fanini masofaviy tarzda tashkil etishni takomillashtirish 

darajasi, salohiyati ham zarur. Masofaviy ta`lim jarayonida odam anatomiyasi va 

fiziologiyasi fanini oʼqitish metodikasini takomillashtirish va davr talablariga muvofiq 

faoliyat yurita olishlari uchun zarur shart-sharoit yaratishda oliy taʼlim tizimi alohida 

oʼrin tutadi. 

Elektron oʼquv-metodik majmuasi masofaviy ta`lim jarayonida Odam anatomiyasi 

va fiziologiyasini oʼqitishning yana bir muhim vositasi hisoblanadi. 

Tahlillar va oʼrganishlar natijasida oʼquv materialini tarmoqda taqdim etish 

tuzilmalarini  tadqiq  qilishga  bagʼishlangan  ishlar asosida oʼqitish vositasi tarmoq 

interfaol oʼquv-metodik majmuasidan iborat boʼlishi kerakligi aniqlandi. Bu majmua 

ikkichi avlod tarmoq elektron darsliklariga kiradi va internetning Usenet, IRC, Iphone 

kabi xizmatlaridan keng foydalanish imkoniyati borligi sababli kengaytirilgan interfaol 

funktsiyalarga ega. Hozirgi vaqtda bu tizimlar takomillashtirilgan boʼlib, ularning 

kengaytirilgan imkoniyatlarga ega koʼpgina analoglari mavjud. Bunday tizimlarga 

igoogle, turli ijtimoiy tarqmoqlarni, ICQ, Zoom, Telegram, Instagram, Facebook va 

hokazolarni kiritish mumkin. Biroq oʼquv materialini yaxshiroq taqdim etish uchun 

axborotni taqdim etishda turli-tumanlikni taʼminlovchi, shuningdek bir-birining oʼrnini 

bosa oladigan dasturiy vositalar komplektini oʼz ichiga oluvchi saytlar uchun maxsus 

qobiqlar ishlab chiqilgan. 

Elektron oʼquv-metodik majmuasi quyidagi didaktik funktsional bloklarga ega 

boʼlishi rejalashtirildi: 

1) tashkiliy-metodik; 

2) axborot-oʼrgatuvchi; 

3) identifikatsion – nazorat qiluvchi [47]. 

Majmuaning psixologo-pedagogik funktsiyalari talabalarning tarmoq ichidagi 

oʼzaro aloqalar uchun mavjud boʼlgan turli-tuman dasturlar hisobiga oʼqituvchilar 

bilan, oʼqitish vositalari bilan gipermedia, didaktik oʼzaro taʼsir muhitida oʼquv 

materialini taqdim qilish orqali amalga oshirishi koʼzda tutildi. 

Rejalashtirilgan va ishlab chiqilishi moʼljallangan tarmoq oʼquv-metodik 

majmualarning didaktik bloklarining tavsiflarini qarab chiqamiz. Tashkiliy-metodik 

blokning mazmuni Odam anatomiyasi va fiziologiyasining maqsadlari, vazifalari, oʼquv 

dasturiga kiruvchi boshqa fanlar bilan bogʼlanishi haqidagi maʼlumotlarni, oʼquv 

dasturidagi mavzularning qisqacha mazmunini, Odam anatomiyasi va fiziologiyasini 

tarmoq - oʼquv metodik majmuasi yordamida oʼrganishning tartibi va 

tavsiyanomalarni; adabiyotlar  tahlili va hisobot va nazorat shakllarini; oʼqituvchi bilan 

oʼzaro aloqani tashkil qilish tartibini oʼz iichiga oladi. Talabalarga psixologik qulay 

boʼlishi uchun majmua vizuallashtirilgan. Odam anatomiyasi va fiziologiyasini 

oʼqitishda tasdiqlangan darslikning elektron koʼrinishi ana shunday matnli fayl 

hisoblanadi[40]. 

Аxborot-oʼrgatuvchi blok hajmi jihatidan oʼquv mavzusiga teng modullardan 

iborat.  Modullar gipermedia muhitida tayyorlangan. Har bir modul testlarga, 

bilimlarni mustaqil tekshirish va nazorat qilish uchun turli topshiriqlarga, butun blok 

esa maʼlum davrlar (chorak, trimestr, yarim yillik) uchun yakuniy testlarga ega. Oʼquv 

matndagi gipermatnli havolalar  Oliyta`lim muassasi talabasiga fan mavzulari boʼyicha 

maxsus yaratilgan maxsus xrestomatiya,  Internet axborot resurslari, elektron 

kutubxona resurslari, glossariy bilan tanishish imkoniyatini beradi. 

Elektron xrestomatiya muqobil oʼquv qoʼllanmalar, maqolalar, Odam anatomiyasi 

va fiziologiyasidan kompyuterda oʼrgatuvchi dasturlardan va boshqa maʼlumotlardan 

olingan lavhalarning tuzilmalashtirilgan toʼplami, shuningdek qoʼshimcha oʼquv va 

fakultativ maʼlumotlardan iborat. 

Oliy va oʼrta maxsus taʼlim vazirligi tomonidan tasdiqlangan namunaviy-oʼquv 

dasturiga mos ravishda har bir mavzuga ishlab chiqilgan amaliy topshiriqlar 

oʼqitishning muammoli metodini amalga oshirishni taʼminlaydi. Ular oʼqitishning 

individual grafigiga mos ravishda bajarilib, oʼqituvchiga tekshirish uchun joʼnatiladi va 

virtual oʼquv guruhida muhokama qilinadi [38]. 

Yakuniy nazorat videokonferentsiya aloqa yordamida yoki yuzma-yuz 

(talabalarning imkoniyatlaridan kelib chiqib) oʼtkaziladigan yakuniy testlarni yoki 

topshiriqlarni tekshirish bilan amalga oshiriladi. 

Shunday qilib, elektron oʼquv-metodik majmuasidan foydalanish masofaviy 

oʼqitish jarayonini toʼla qonli taʼminlaydi. Аxborotni uzatish uchun turli-tuman oʼquv 

materiallaridan foydalanish mumkin, maxsus vositalar yordamida audio va video 

aloqani amalga oshirish mumkin, majmuada bilimlarni nazorat qilish va boshqa 

talabalar bilan axborot almashish mumkin. Ushbu majmuadan foydalanishga oid 

tavsiyalar tufayli mustaqil taʼlim olish yoki bilimlarni chuqurlashtirish uchun ham 

foydalanish mumkin. Majmualarga kirish oʼquv jarayonining barcha ishtirokchilari 

uchun erkin boʼlib, majmuadan oʼqituvchilar va talabalarning foydalanishini nazorat 

qilish imkonini beradi. Elektron oʼquv-metodik majmuasidan foydalanish oʼqitish 

uchun zarur boʼlgan kompьyuter dasturlarining sonini kamaytirish imkonini beradi, 

demak, turli oʼqitish vositalaridan va materiallaridan foydalanish osonlashadi. Bizning 

taʼlim muassalarimizda tarmoq oʼquv-metodik majmualari ishlab chiqilmagan, va 

demak, masofaviy ta`lim jarayonida Odam anatomiyasi va fiziologiyasini oʼqitishda 

yetarlicha foydalanilishi mumkin emas. Shuningdek koʼpchilik oʼqituvchilarda turli 

kompyuter vositalari bilan tez ishlash koʼnikmalari yetarlicha rivojlanmagan. 

